
Minuti 

Is-Sindku Dean Hili ppresjeda l-laqgħa. 

 

12.1 Qari tal-ittri ta’ apoloġiji. 

12.1.1. Is-Sindku Dean Hili wara l’innota li l-membri kollha kienu preżenti, għadda 
għall-item li kien imiss. 

 

12.2 Kunsiderazzjoni u Approvazzjoni tal-Minuti 11/K8/2020. 

12.2.1 Is-Sindku Dean Hili ippropona l-approvazzjoni tal-Minuti referenza 
11/K8/2020 kif ippreżentati. 

12.2.2 Il-Kunsillier Charles Cesare issekonda. 

12.2.3 Il-Kunsill qabel unanimament. 

12.2.4 Is-Sindku Dean Hili ippropona sospensjoni tal-aġenda biex item 6 jiġi diskuss 
qabel item 3. 

12.2.5 Il-Kunsillier Charles Cesare issekonda. 

12.2.6 Il-Kunsill qabel unanimament. 

 

12.6 Rapport Finanzjarju Jannar – Settembru 2020. 

12.6.1 Is-Sindku Dean Hili ippreżenta r-rapport finanzjarju għall-perjodu Jannar – 
Settembru 2020. (Ara Dok. 1) Il-kelliem stieden lill-Accountant biex jagħti l-
ispjega tiegħu. 

12.6.2 L-Accountant Ryan Muscat ta l-ispjega tiegħu u ma kienx hemm mistoqsijiet 
partikulari. 

12.6.3 Is-Sindku Dean Hili ippropona l-approvazzjoni tar-rapport finanzjarju għall-
perjodu Jannar – Settembru 2020 kif ippreżentat. 

12.6.4 Il-Kunsillier Raymond Lanzon issekonda. 

12.6.5 Il-Kunsill qabel unanimament. 

 

12.3 Komunikazzjoni mis-Sindku. 

46/4613/20/I Ittra mingħand Galea Cleaning Solutions JV fejn b’referenza għall-
kuntratt PLC 2018/02 Collection of Mixed Household Waste in an 
Enviromental Friendly Manner, qed jitlob li jingħataw żieda biex 
ikopri l-ispejjeż u ż-żieda li kien hemm fis-servizz. 

12.3.1 Is-Sindku Dean Hili għamel referenza għall-korrispondenza 46/4613/20/I fejn 
il-kelliem talab il-parir tal-Accountant tal-Kunsill dwar il-vijabilità’ tat-talba kif 
ukoll jekk tali talba hiex permessibbli skond ir-regolamenti u l-liġijiet tal-
akwist. 

12.3.2 L-accountant Ryan Muscat informa lill-Kunsill li tali żieda ma tistax tkun 
ikkunsidrata jekk tkun t’aktar minn 10% tal-prezz minħabba l-proċeduri tal-

akkwist, kif ukoll minħabba li tali talba għal żieda m’hijiex sostenibbli għall-
finanzi tal-Kunsill. 

12.3.3 Fid-dawl ta’ dan is-Sindku Dean Hili ippropona li tali talba ma tistax tintlaqa’ 
għax it-talba, għalkemm taf tkun veritiera, din twassal li jkollu joħroġ tender 
ġdid. Il-kelliem irrimarka li dan fid-dawl, kif ukoll fid-dawl li ma kien hemm 
ebda tibdil fis-servizz il-Kunsill m’għandux alternattiva għajr li joġġezzjona 
għal din it-talba, għalkemm ippropona li l-Kunsill għandu jiltaqa’ mal-
kuntrattur biex miegħu tiġi diskussa din it-talba, bil-possibilità, li jkun hemm 
talba ġustifikata u li tkun fil-parametri tal-liġi, din terġa’ tiġi ikkunsidrata mill-
Kunsill. 

12.3.4 Il-Kunsillier Charles Cesare issekonda. 

12.3.5 Il-Kunsill qabel unanimament. 

12.3.6 Fl-4.30pm, is-Sindku Dean Hili irringrazzja lill-Accountant Ryan Muscat u dan 
ħalla l-kamra. 

46/3952/20/I Email mingħand il-CM tal-Kunsill bi proposta ta’ programm ta’ xogħol 
konness man-Non Urban, Soft Areas, u Parks and Gardens. 

12.3.7 Is-Sindku Dean Hili għamel referenza għall-korrispondenza 46/3952/20/I fejn 
ippropona li l-Kunsill japprova dan il-programm li għandu jkun il-bażi ta’ kif 
għandu jitqassam ix-xogħol, għalkemm kemm il-kuntrattur kif ukoll il-CM 
għandhom jingħataw il-faċilita’ li jemendawh skond l-esiġenzi u n-natura tax-
xogħol. 

12.3.8 Il-Kunsillier Charles Cesare issekonda. 

12.3.9 Il-Kunsill qabel unanimament. 

46/4008/20/I Ilment mingħand resident li joqgħod Triq Pietru D’Armenia dwar il-
lampi tad-dawl li twaħħlu riċentament. 

12.3.10 Is-Sindku Dean Hili għamel referenza għall-korrispondenza 46/4008/20/I fejn 
ippropona li l-Kunsill jikkomunika mal-kuntrattur tal-Kunsill sabiex jara li din 
il-lampa possibilment tiċċaqlaq bi ftit ċentimetri aktar fil-għoli, u aktar bejn l-
aperturi, kif ukoll li l-kuntrattur għandu jara jekk huwiex possibbli li l-wire jiġi 
mgħoddi mod ieħor sabiex ma jintlaħaqx bl-idejn. 

12.3.11 Il-Kunsillier Charles Cesare ssekonda. 

12.3.12 Il-Kunsill qabel unanimament. 

46/4009/20/I 

46/4465/20/I 

Emails separata mingħand il-Management tal-lukanda Radisson Blu 
u Corinthia Hotel fejn qed jistaqsu jekk il-Kunsill huwiex interessat li 
l-ħaddiema tagħhom jagħmlu xi xogħol bħala CSR fil-lokalita’ fid-
dawl li ħafna mill-ħaddiema m’għandhomx x’jagħmlu kawża tal-
Covid-19. 

12.3.13 Is-Sindku Dean Hili għamel referenza għall-korrispondenza 46/4009/20/I u  
46/4465/20/I fejn informa lil Kunsill li diġa kien ikkomunika mas-
rappreżentant tal-lukanda sabiex jiġu diskussi l-possibilitajiet. Il-kelliem 
irrimarka li hija x-xewqa tal-istess staff l’issir clean up b’team żgħir ta’ nies 
sabiex jiġu rispettati l-liġijiet u d-direttivi viġenti. Għal dan il-għan il-kelliem 

ippropona li l-Kunsill għandu jiġi nformat li f’każ li jkunu ser jipproċedu b’dan 
il-mod il-Kunsill kien ser jiġi nformat. Finalment il-kelliem ippropona illi jekk, 
u meta din il-clean up isir, il-Kunsill jara li jkun hemm il-permessi meħtieġa u 
jipprovdi s-supplies meħtieġa. 

12.3.14 Il-Kunsillier Désirée Vella Brincat issekondat. 

12.3.15 Il-Kunsill qabel unanimament. 

46/4021/20/I 

46/4253/20/I 

Email mingħand Eurobasket fejn b’referenza għall-laqgħa li kellhom 
mal-Kunsill qed jissuġġerixxu ftehim ta’ koperazzjoni mal-Kunsill li 
jkopri 2/3 snin, liema ftehim fost affarijiet oħra jinkludi ukoll il-bdil tal-
isem tagħhom biex jinkludu l-isem tal-lokal. 

12.3.16 Is-Sindku Dean Hili għamel referenza għall-korrispondenza 46/4021/20/I u 
46/4253/20/I fejn ippropona li l-Kunsill jagħti s-sostenn tiegħu mingħajr 
obbligi finanzjarji, u dan in vista tal-fatt li l-lokalita` llum m’għandha l-ebda 
team tal-Basketball li jġib isimha. 

12.3.17 Il-Kunsillier Désirée Vella Brincat issekondat. 

12.3.18 Il-Kunsill qabel unanimament. 

46/4035/20/I Talba minn Skola Sport biex iż-żewġ parking bays li hemm fi Triq 
Falaise faċċata tal-iskola, fil-ħin ta’ filgħodu temporanjament ikunu 
riservata għall-coaches li jgħaddu lit-tfal tagħhom li jmorru jagħmlu 
t-taħriġ f’faċilitajiet il-barra mill-iskola. 

12.3.19 Is-Sindku Dean Hili għamel referenza għall-korrispondenza 46/4035/20/I fejn 
ippropona li l-Kunsill ma jsib ebda oġġezzjoni li Skola Sport tpoġġi tabelli 
temporanja biex tirriserva l-post fil-ħinijiet mitluba minnhom. 

12.3.20 Il-Kunsillier Charles Cesare issekonda. 

12.3.21 Il-Kunsill qabel unanimament. 

46/4052/20/I 

46/4083/20/I 

Kwotazzjonijiet għall-provvista ta’ safety barriers biex jintużaw biex 
jingħalqu t-toroq skond il-ħtieġa li jkun hemm minn żmien għal 
żmien. 

12.3.22 Is-Sindku Dean Hili għamel referenza għall-korrispondenza 46/4052/20/I u 
46/4083/20/I fejn ippropona li l-Kunsill jagħżel l-irħas offerta u jiġu ordnata 6 
plastik crowd safety barriers. 

12.3.23 Il-Kunsillier Charles Cesare issekonda. 

12.3.24 Il-Kunsill qabel unanimament. 

46/4166/20/I Stima ta’ €1,150.00 mingħand il-Perit tal-Kunsill biex isir survey tas-
sit tal-post pubbliku li hemm fi Triq San Patrizju. 

12.3.25 Is-Sindku Dean Hili għamel referenza għall-korrispondenza 46/4166/20/I fejn 
ippropona li l-Kunsill japprova din in-nefqa ħalli l-Perit ikun jista’ jipproponi 
lill-Kunsill b’disinn biex isir upgrading tal-ġnien li hemm fiż-żona ta’ San 
Patrizju. 

12.3.26 Il-Kunsillier Charles Cesare issekonda. 

12.3.27 Il-Kunsill qabel unanimament. 

46/4170/20/I Ilment mingħand familja li joqgħodu Triq Mons L. Mifsud Tommasi 
jitolbu li jsir rain Water culvert minħabba li meta tagħmel ix-xita 
hemm possibilità li jegħreq il-basement tagħhom. 

12.3.28 Is-Sindku Dean Hili għamel referenza għall-korrispondenza 46/4170/20/I fejn 
ippropona li l-Kunsill jitlob il-parir tal-Perit tal-Kunsill dwar din it-talba 
għalkemm irrimarka li ladarba bix-xita li għamlet fl-aħħar ġimgħat ma kien 
hemm ebda għargħar, huwa prattikament impossibbli li tali xenarju iseħħ. 

12.3.29 Il-Kunsillier Charles Cesare issekonda. 

12.3.30 Il-Kunsill qabel unanimament. 

46/4180/20/I Email bi pjanta indikattiva mingħand il-Protezzjoni Ċivili, jindikaw l-
iżvilupp li qed jaħsbu li jagħmlu fis-sit li hemm biswit Triq G. Henin. 

12.3.31 Is-Sindku Dean Hili għamel referenza għall-korrispondenza 46/4180/20/I fejn 
ippropona li l-Kunsill joġġezzjona għall-proposta sottomessa fid-dawl li tali 
żvilupp huwa sostanzjali u ħafna mis-sit mhux ser jibqa’ naturali. 

12.3.32 Il-Kunsillier Charles Cesare issekonda. 

12.3.33 Il-Kunsill qabel unanimament. 

46/4192/20/I Email mingħand l-artist Stephen Saliba jistaqsi lill-Kunsill meta jkun 
l-aħjar li jiġi inawgurat il-proġett artistiku li għamel f’Pembroke. 

12.3.34 Is-Sindku Dean Hili għamel referenza għall-korrispondenza 46/4192/20/I fejn 
ippropona li l-Kunsill jikkuntattja mill-ġdid lill-Ministeru sabiex jara meta u kif 
dan huwa possibbli li jsir, u fakkar li l-Kunsill f’laqgħa preċedenti diġa 
ikkommetta ruħu għal din l-attività bi spiża minima. Il-kelliem fakkar li 
naturalment f’dan l-istadju mhuwiex possibbli li jsiru attivitajiet b’refreshments 
kif kien oriġinalment maħsub. 

12.3.35 Il-Kunsillier Charles Cesare issekonda. 

12.3.36 Il-Kunsill qabel unanimament. 

46/4289/20/I Rapport mingħand il-CM dwar att vandalu u ħsarat li saru fuq 
bankijiet tal-ħadid li hemm fil-picnic area ta’ Triq Anzio. 

12.3.37 Is-Sindku Dean Hili għamel referenza għall-korrispondenza 46/4289/20/I fejn 
ippropona li jitqabbad il-persuna li tqabbad riċentament biex isewwi l-ħsara li 
hemm. 

12.3.38 Il-Kunsillier Charles Cesare issekonda. 

12.3.39 Il-Kunsill qabel unanimament. 

46/4308/20/I Talba minn sportiva biex id-dawl tal-multi purpose court ta’ Ġnien 4 
ta’ Lulju jibda ikun mixgħul wara inżul ix-xemx. 

12.3.40 Is-Sindku Dean Hili għamel referenza għall-korrispondenza 46/4308/20/I fejn 
ippropona li l-Kunsill jinstalla timer biex dan il-court jibda tinxtgħel sad-
9:00pm u jintefa’ awtomatikament, inkluż li titpoġġa tabella li tindika li d-dawl 

ser ikun mitfi u li l-court ser jibda jissakkar minn voluntier ta’ Skola Sports, 
inkluż ukoll nota kontra l-vandaliżmu. 

12.3.41 Il-Kunsillier Désirée Vella Brincat issekondat. 

12.3.42 Il-Kunsill qabel unanimament. 

46/4352/20/I Proposta mingħand resident biex fil-lokal, fejn huwa possibbli isiru 
spazji fejn jipparkjaw muturi u scooters mingħajr ma jintilef spazju 
eżistenti għall-vetturi. 

12.3.43 Is-Sindku Dean Hili għamel referenza għall-korrispondenza 46/4352/20/I fejn 
ippropona li l-Kunsill ma jsibx oġġezzjoni għal proposta simili u stieden lill-
membri tal-Kunsill biex jindikaw postijiet fejn din tista’ issir. 

12.3.44 Il-Kunsillier Charles Cesare issekonda. 

12.3.45 Il-Kunsill qabel unanimament. 

46/4440/20/I Email mingħand l-AKL dwar skema li l-Ministeru għat-Turiżmu ser 
ikun qed inidi għal tħawwil ta’ siġar f’ żoni urbani fil-lokalita’. 

12.3.46 Is-Sindku Dean Hili għamel referenza għall-korrispondenza 46/4440/20/I fejn 
informa lill-Kunsill li preżentament ma jidhirx li fadal siti oħra fejn jista’ isir 
dan.  

46/4446/20/I Email mingħand il-kuntrattur Ells Urban Services jinforma lill-Kunsill 
li kien lest li jġedded il-kuntratt suġġett li jekk il-Kunsill jitlob xogħol 
ta’ patching bil-hot tarmak, ir-rati għandhom jiġu riveduta, kif ukoll li 
jekk tul l-estensjoni jkun hemm aktar ċaqlieq fil-prezzijiet tal-qatran, 
ikollu jkun hemm diskussjoni ukoll dwar il-cold patching. 

12.3.47 Is-Sindku Dean Hili għamel referenza għall-korrispondenza 46/4446/20/I fejn 
ippropona li l-Kunsill japprova din it-talba fid-dawl li l-maġġor parti tax-xogħol 
li jagħmel il-Kunsill ikun ta’ cold patching. 

12.3.48 Il-Kunsillier Charles Cesare issekonda. 

12.3.49 Il-Kunsill qabel unanimament. 

46/4464/20/I Fuq talba tal-Kunsill, il-Kunsill rċieva rakkomandazzjoni ta’ x’jista’ isir 
aktar fi Triq Alamein biex is-sewwieqa isuqu aktar bil-galbu 
minħabba l-iskejjel li hemm. 

12.3.50 Is-Sindku Dean Hili għamel referenza għall-korrispondenza 46/4464/20/I fejn 
ippropona li l-Kunsill għandu jara li dawn jitpoġġew qabel u wara kull żebra 
crossing fi Triq Alamein u Triq Normandy kif ukoll fil-junction ta’ bejn Triq 
Alamein u Triq Suffolk u qabel u wara d-dħul ta’ St. Catherine High School. 
Il-Kelliem irrimarka wkoll li diġa elenka numru ta’ miżuri li attwalment hemm 
fit-triq u li kollha kemm huma ntiżi għal dan l-istess skop, iżda jibqa’ l-fatt li fl-
aħħar mill-aħħar huma s-sewwieqa li huma responsabbli mill-aġir tagħhom - 
kemm dawk li jsuqu f’din it-triq, pero’ wkoll min jieqaf fil-karreġġjata b’mod 
illegali, jew saħansitra fuq il-bankini nfushom. Il-kelliem irrimarka li kien 
qiegħed jgħid dan fid-dawl tal-fatt li ġie kostrett iwieġeb pubblikament fuq 
rappurtaġġ selettiv li deher f’ġurnal lokali bl-ingliż. Ġie enfasizzat li l-Kunsill 

qiegħed jagħmel il-parti tiegħu u staqsa x’kien qiegħed jagħmel ħaddieħor li 
jwieġeb għall-ġenituri ta’ dawn l-istudenti. Dwar dan is-suġġett il-kelliem 
informa lill-Kunsill ukoll li kien hemm fil-pjanijiet l’issir laqgħa ma’ l-għaqda ta’ 
ġenituri li jirrappreżentaw il-ġenituri tat-tfal li jattendu l-iskola St. Michael’s. 

12.3.51 Is-Segretarju Eżekuttiv Kevin Borg informa lill-Kunsill li tali xogħol huwa 
stmat li jiswa madwar €7,000 - €8,000. Il-kelliem fakkar ukoll fit-talba tal-
Community Police Team biex tinżabar aktar jew tinqala’ s-siġra li hemm fit-
tarf tal-passaġġ li mill-Pembroke P&R jagħti għaz-zebra crossing ta’ Triq 
Alamein. 

12.3.52 Il-Kunsillier Charles Cesare issekonda u żied li dwar is-siġra, viżwalment 
mhux qed tostakola kif qed jingħad u għalhekk m’hemm bżonn t’ebda 
intervent għajr li minn żmien għal żmien tinżabar bħal siġar oħra. 

12.3.53 Il-Kunsill qabel unanimament. 

12.3.54 Fil-5.30pm, il-Kunsillier Charles Cesare talab li jiġi skużat u ħalla l-
kamra. 

46/4514/20/I Email mingħand l-AKL dwar President's Fun Walk 2020, fejn il-
Kunsill qed jiġu mħeġġa jipparteċipaw billi jorganizzaw mixja fil-lokal 
stess bil-parteċipazzjoni ta’ mhux anqas minn 100 persuna, ikunu l-
Kunsill li jiġbru l-flus u jbiegħu l-materjal tal-mixja bil-fondi kollha 
jmorru għall-MCCF. 

12.3.55 Is-Sindku Dean Hili għamel referenza għall-korrispondenza 46/4514/20/I fejn 
ippropona li minħabba l-pandemija l-Kunsill mhux f’pożizzjoni li jinkoragixxi 
attivita’ simili. 

12.3.56 Il-Kunsillier Désirée Vella Brincat issekondat. 

12.3.57 Il-Kunsill qabel unanimament. 

46/4558/20/I Email mingħand TM jinfurmaw lill-Kunsill li l-proposta ta’ One way 
System fiż-żona ta’ San Patrizju ġiet approva bi prova għall-perjodu 
ta’ tlett xhur, suġġett li ma jkunx hemm ilmenti. 

12.3.58 Is-Sindku Dean Hili għamel referenza għall-korrispondenza 46/4558/20/I fejn 
ippropona li l-Kunsill jinforma lir-residenti permezz ta’ ittra u kopja tad-disinn 
propost, fejn ir-residenti jingħataw żmien jikkumentaw qabel tiġi implimentata 
ħalli ma jkunx hemm problemi wara. 

12.3.59 Il-Kunsillier Raymond Lanzon issekonda. 

12.3.60 Il-Kunsill qabel unanimament. 

46/4581/20/I Stima ta’ €89,880.60 mingħand il-kuntrattur tal-Kunsill Mica Med 
Limited biex jinbidel id-dawl kollu ta’ Ġnien Madre Teresa ta’ 
Kalkutta u issir installazzjoni ġdida. 

12.3.61 Is-Sindku Dean Hili għamel referenza għall-korrispondenza 46/4581/20/I fejn 
ippropona li l-Kunsill japprova din it-talba in vista tal-fatt li d-dawl tal-ġnien ilu 
diffikultuż u problematiku ormai għal diversi snin. Il-kelliem irrimarka li dan il-
proġett jaf jiġi iffinanzjat jew minn xi skema li hemm miftuħa għall-fondi jew 
issir applikazzjoni għall-fondi tal-UIF. 

12.3.62 Il-Kunsillier Raymond Lanzon issekonda. 

12.3.63 Il-Kunsill qabel unanimament. 

46/4582/20/I Stima ta’ €24,073.18 mingħand il-kuntrattur tal-Kunsill Mica Med 
Limited biex isir dawl fi Triq Napuljun Tagliaferro u parti minn Triq 
Camillo Sceberras, liema xogħol ser isir permezz ta’ arbli fuq il-
bankina. 

12.3.64 Is-Sindku Dean Hili għamel referenza għall-korrispondenza 46/4582/20/I fejn 
ippropona li l-Kunsill japprova din it-talba in vista tal-fatt li l-istreet lighting fl-
akwati huwa nieqes. Il-kelliem irrimarka li dan il-proġett jaf jiġi iffinanzjat jew 
minn xi skema li hemm miftuħa għall-fondi jew issir applikazzjoni għall-fondi 
tal-UIF. 

12.3.65 Il-Kunsillier Raymond Lanzon issekonda. 

12.3.66 Il-Kunsill qabel unanimament. 

12.3.67 Is-Sindku Dean Hili irrefera ukoll għar-railing ta’ Ġnien Madre Teresa ta’ 
Kalkutta fejn ippropona li r-railing għandu jinqala’ kollu u jsir railing ġdid bħal 
ma’ sar fi Triq Burma. Il-kelliem ippropona wkoll li l-Kunsill jiġbor stima 
mingħand il-kuntrattur J&K Contractors biex issir filata tal-konkos madwar il-
ħamrija kif ukoll biex jitpoġġew pajpijiet għad-dawl. Il-kelliem irrimarka li dawn 
l-istimi għandhom jingħaddu max-xogħol tad-dawl biex issir applikazzjoni 
waħda. 

12.3.68 Il-Kunsillier Désirée Vella Brincat issekondat. 

12.3.69 Il-Kunsill qabel unanimament. 

12.3.70 Is-Sindku Dean Hili ippropona li fil-parkeġġ li hemm fil-bidu ta’ Triq Normandy 
minnaħa ta’ Triq Juno, għandha teħel lampa tad-dawl fuq arblu tat-tip whip 
type, u għalhekk talab li tinħareġ works order lill-J&K Contractors biex 
jagħmlu t-trinka u works order lill-Mica Med Ltd. biex jissupplixxu l-arblu u l-
lampa.  

12.3.71 Il-Kunsillier Désirée Vella Brincat issekondat. 

12.3.72 Il-Kunsill qabel unanimament. 

12.3.73 Is-Sindku Dean Hili informa lill-Kunsill li aktar kmieni mal-ġurnata kien hemm 
is-seduta tal-PA dwar l-applikazzjoni PA/09786/19 (Proposed Embassy of 
the People’s Republic of China in Malta, including all ancillary facilities and 
excavation), fejn irrimarka li minħabba mpenji oħra huwa ma setax ikun parti 
mill-Bord u kien innomina lis-Segretarju Eżekuttiv Kevin Borg bħala sostitut 
tiegħu. Il-kelliem fakkar għal dak li kien qabel fuqu l-Kunsill f’Minuti 
05/K8/2020 item 05.9.1 fejn il-Kunsill kien irrimarka li fid-dawl li l-Gvern Ċiniż 
diġa huwa sid tal-art wara li lura fil-5 ta’ Marzu 2013, il-Gvern tal-ġurnata kien 
approva li jkun hemm tibdil fil-pjan lokali sabiex fis-sit indikat ikun 
permessibbli il-bini ta’ Ambaxxata, l-Kunsill huwa tal-fehma li abbażi ta’ 
NHPE07, filwaqt li l-Kunsill għandu jirrikonoxxi li hija għafsa ta’ qalb għall-
lokalita` li ser ikollha iċċedi medda art oħra verġni, mil-lat tan-naħa l-oħra fid-
dawl taċ-ċirkostanzi il-Kunsill għandu jinsisti li: 

• L-iżviluppatur għandu jesplora l-possibilità li l-iżvilupp propost jara li 
jiġu salvagwardati s-siġar endemiċi li hemm fuq is-sit billi l-iżvilupp jiġi 
emendat biex fejn huwa possibbli ma jagħmilx ħsara ambjentali, 

• Li l-iżvilupp propost jiġi emendat biex kemm jista’ jitħalla spazju li ma 
ttellifx il-vista tal-kosta minn Triq Suffolk, 

• Peress li t-terren tas-sit huwa sloping u jinsab f’żona bejn bini skedat, 
il-bini propost għandu jkun baxx kemm jista’ jkun u jikkumplimenta l-
istrutturi eżistenti, biex b’hekk jitnaqqas l-impatt viżwali, 

• Id-dħul u l-ħruġ tal-iżvilupp għandu jkun permezz ta’ by lanes bil-ħsieb 
ma jiġix ostakolat it-traffiku; 

• L-iżviluppatur għandu jipproteġi l-wirt militari li jista’ hemm fuq il-post, 
fosthom spieri u/jew ġwiebi ta’ żmien l-Ingliżi, prinċipalment billi l-
proċess tal-iskavar tas-sit jirrispetta l-possibilità kbira li dawn jinstabu 
fis-sit u f’dak il-każ, jiġu protetti dawn il-fdalijiet militari; 

• Kull fejn hemm blank Walls, għandu jiddaħħal il-kunċett ta’ Green 
Walls ħalli l-iżvilupp ikun f’sintonija mal-ambjent tal-madwar. 

12.3.74 Is-Sindku Dean Hili żied li fid-dawl li t-talbiet tal-Kunsill inkluż l-iżvilupp kif 
propost ma kienx għas-sodisfazzjon tal-Kunsill, il-vot tal-Kunsill fil-Bord tal-
ippjanar kien kontra u dan wara konsultazzjoni li saret mal-membri tal-Kunsill 
qabel ittieħed l-istess vot. Fid-dawl ta’ dan il-kelliem ippropona li tali vot 
għandu jiġi ratifikat mill-Kunsill. 

12.3.75 Il-Kunsillier Raymond Lanzon issekonda. 

12.3.76 Il-Kunsill qabel unanimament. 

12.3.77 Is-Sindku Dean Hili għamel referenza għall-PA/10116/18 – St. Michael 
School, Triq Alamein, Triq Giorgio Mitrovich, Triq A.N.Z.A.C., Pembroke, 
Malta, fejn irrimarka li lura fis-26 ta’ Novembru 2019, waqt laqgħa tal-Bord 
tal-PA, l-iżviluppatur kien ingħata sitt xhur ċans biex jissottometti jekk hemm 
il-ħtieġa PC application u pjan tat-trasport relatat mal-iskola, liema rapporti, 
safejn huwa magħruf għadhom ma ġewx sottomessa, u sadanittant l-iskola 
qed topera mingħajr qatt ma sar il-final compliance certificate, peress li l-
parkeġġ li kellhom jipprovdu qatt ma sar. Fid-dawl ta’ dan il-kelliem ippropona 
li l-Kunsill jerġa’ jqajjem din il-kwistjoni, anke fid-dawl tal-inċident riċenti u l-
fatt li din l-iskola ġiet estiża biż-żieda tat-traffiku li ġabet magħha mingħajr 
ma provdiet spazju għall-vetturi imqar waħda fuq il-proprjetà tagħha.  

12.3.78 Il-Kunsillier Désirée Vella Brincat issekondat. 

12.3.79 Il-Kunsill qabel unanimament. 

12.3.80 Is-Sindku Dean Hili ippropona li l-Kunsill jitlob permess lill-PA biex jiġi 
sanzjonat ix-xogħol konness ma’ tpoġġija ta’ ħamrija tul Triq G. Henin fejn 
eventwalment ser jinżergħu siġar minn IM. 

12.3.81 Il-Kunsillier Désirée Vella Brincat issekondat. 

12.3.82 Il-Kunsill qabel unanimament. 

12.4 Tweġibiet għall-Mistoqsijiet tal-Kunsillieri. 

12.4.1 Peress li ma kienx hemm mistoqsijiet, is-Sindku Dean Hili għadda għall-item 
li kien imiss. 

 

12.5 Rapporti, ilmenti u ordnijiet ta’ xogħlijiet. 

12.5.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo 31/2020 - PLC/Q/06/2020 - Kwotazzjoni għall-interactive 
panel (Dok. 2) 

 Internal Memo 32/2020 - Lista ta' works orders maħruġa bejn laqgħa 
referenza 10/K8/20 u 11/K8/20 (Dok. 3) 

 Internal Memo 33/2020 – Rapport tas-sottomissjonijiet tal-Kunsill vis-a-
vis PA 9786/19 - Proposed Embassy of the People’s Republic of China 
in Malta, including all ancillary facilities and excavation of site (Dok. 4) 

12.5.2 Is-Sindku Dean Hili għamel referenza għall-Internal Memo 32/2020 dwar 
works orders maħruġa bejn laqgħa u oħra, fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

12.5.3 Il-Viċi Sindku Omar Elaref Arab issekonda. 

12.5.4 Il-Kunsill qabel unanimament. 

 

12.7 Tiġdid tal-Polza tal-Assigurazzjoni. 

12.7.1 Is-Sindku Dean Hili informa lill-Kunsill li l-kumpanija tal-Assigurazzjoni kienet 
qed tgħolli l-ħlas dovut għall-assigurazzjoni, referenza 46/4431/20/I. Wara 
diskussjoni li kien hemm, il-kelliem ippropona li din l-istima tiġi aċċettata. 

12.7.2 Il-Kunsillier Raymond Lanzon issekonda. 

12.7.3 Il-Kunsill qabel unanimament. 

 

12.8 Vettura għall-Pembroke / Swieqi Police Community Team. 

12.8.1 Is-Sindku Dean Hili għamel referenza għal-laqgħa li saret bejn il-Kunsill 
Lokali Pembroke, il-Kunsill Lokali Swieqi u l-Pembroke/Swieqi Community 
Team dwar il-possibilità li ż-żewġ Kunsilli bejniethom ifornu lill-Police 
Community Team b’vettura biex ikunu jistgħu jagħmlu użu minnha fil-
lokalitajiet rispettivi. Il-kelliem irrimarka li s-Sindku tas-Swieqi offra li jkellem 
kumpanija privata bil-possibilità’ li jinstab benefattur. Fid-dawl ta’ dan il-
kelliem irrakkomanda li l-Kunsill jassisti kif jista` sabiex jara li l-Community 
Policing team ikollhom vettura x’tiġi użata fil-lokalita`, u dan possibbilment 
billi jinstab sponsor, u jekk le, il-Kunsill għandu jerġa’ jiddiskuti x’jista’ isir biex 
jirrifletti l-fatt li l-Community Policing team huwa kompost minn tliet uffiċjali 
fis-Swieqi u wieħed f’Pembroke. 

12.8.2 Is-Sindku Dean Hili irrimarka wkoll li l-Kunsill ġie mistieden jikkunsidra li jibda 
jkollu servizz ta’ towing abbażi tal-Leġislazzjoni Sussidjarja 65.13 
(Regolamenti dwar l-ikklampjar u t-tneħħija ta’ vetturi bil-mutur u oġġetti ta’ 
ingombru) biex jitneħħew vetturi u affarijiet oħra li jkunu fit-triq mingħajr il-

permessi neċessarja u/jew abbandunata. (Dok. 5) Il-kelliem irrimarka li s-
suġġett huwa ftit ikkompilat aktar milli jidher, apparti l-fatt li l-Kunsill rari jiġi 
bżonn dan it-tip ta’ servizz. Il-kelliem informa lill-Kunsill li kien ser jifli il-liġi 
biex jara x’jista’ isir. 

 

12.9 Attivitajiet iffinanzjati mill-fondi tal-LESA – Halloween 2020. 

12.9.1 Is-Sindku Dean Hili għamel referenza għall-korrispondenza għall-fondi 
miksub mill-fond tal-LESA fejn irrimarka li parti mill-fondi li jammontaw għal 
€3,500 ma jistgħux jiġu mitluba minħabba li l-attività tal-Halloween ta’ din is-
sena mhux ser issir. 

12.9.2 Is-Segretarju Eżekuttiv Kevin Borg irrakkomanda li l-Kunsill jesplora l-
possibilità li tali fondi jintużaw biex isir upgrading fil-faċilitajiet ta’ saħħa u 
sigurtà fi Triq Alamein fejn hemm numru ta’ skejjel, fosthom bl-installazzjoni 
ta’ rumble strips kif maqbul aktar qabel fil-laqgħa. 

12.9.3 Is-Sindku Dean Hili ippropona li l-Kunsill japprova din ir-rakkomandazzjoni. 

12.9.4 Il-Kunsillier Désirée Vella Brincat issekondat. 

12.9.5 Il-Kunsill qabel unanimament. 

 

12.10 SPI.07.2019 - Finanzjament ta’ Proġetti Kapitali – Apparat 
għal Sistemi ta’ Irrigazzjoni. 

12.10.1 Is-Sindku Dean Hili informa lill-Kunsill li minħabba problemi loġistiċi (fejn fil-
Ġnien fl-akwata ta’ San Patrizju għadu m’inbeda ebda xogħol infrastrutturali, 
fis-sit tal-P&R għadhom ma tħawlu ebda siġar minn IM u dwar ta’ Triq il-
Mediterran irriżulta li kien proġett ambizzjuż ħafna) il-Kunsill mhux ser ikun 
f’pożizzjoni li jagħmel ix-xogħol li għalihom kienu nkisbu l-fondi skond id-dati 
tal-iskadenza u għalhekk ippropona li jekk mhux ser ikun hemm aktar 
estensjonijiet minnaħa tad-DGL, il-possibilità ser tkun li l-Kunsill ikollu 
jirrifondi lura l-fondi diġa allokata. 

12.10.2 Il-Kunsillier Désirée Vella Brincat issekondat. 

12.10.3 Il-Kunsill qabel unanimament. 

 

12.11 SPI.10.2019 – Skema Finanzjarja Żvilupp ta’ Libreriji 
Lokali/Reġjonali f’Ċentri tal-Komunità. 

12.11.1 Is-Sindku Dean Hili għamel referenza għal-deċiżjonijiet preċedenti tal-Kunsill 
partikularment għall: 

 Minuti 02/K8/2019 item 02.19.1 fejn il-Kunsill kien approva li tiġi 
esplorata l-possibilità li jinxtara interactive whiteboard sabiex jiġi 
nstallat fis-sala tal-Kunsill, 

 Minuti 03/K8/2019 item 03.3.1 fejn il-Kunsill kien approva li deċiżjoni 
dwar liema offerta għandha tintgħażel kellha tittieħed wara li l-Kunsill 
jirċievi l-eżitu tal-applikazzjoni li saret fuq l-iskema relatata mal-libreriji, 
u 

 Minuti 07/K8/2019 item 07.3.1 fejn kien ġie approvat li jiġi ordnat l-
apparat skond il-ftehim milħuq f’laqgħat preċedenti. 

12.11.2 Il-kelliem irrimarka li minn dakinhar kien hemm xi tibdil fil-mudelli proposta u 
għalhekk inġabru stimi ġodda mingħand l-istess kumpaniji u dan huwa rifless 
f’Internal Memo 31/2020 fejn ippropona li tiġi magħżula l-irħas offerta li 
tikkonċerna apparat tal-qies 75 pulzier għall-prezz ta’ €3,823.80. 

12.11.3 Il-Kunsillier Désirée Vella Brincat issekondat. 

12.11.4 Il-Kunsill qabel unanimament. 

 

12.12 SPI.SCI.03.2020 – Finanzjament ta’ Proġetti Kapitali – 
Aċċessibilita’ u Mobbilità; u SPI.SCI.06.2020  - Finanzjament 
għall-kreazzjoni ta' Spazji Miftuħa fiċ-Ċentru tal-Ibliet u l-
Irħula f'Malta u Għawdex; 

12.12.1 Is-Sindku Dean Hili għamel referenza għall-korrispondenza għaż-żewġ 
skemi fejn saret laqgħa mal-Perit tal-Kunsill kif ukoll mal-kuntratturi tal-Kunsill 
dwar il-possibilità li jsir upgrading tal-Ġnien li hemm fiż-Żona ta’ San Patrizju 
u ta’ Ġnien Madre Teresa ta’ Kalkutta. Il-kelliem irrimarka li skema minnhom 
ser tagħlaq fit-30 ta’ Ottubru 2020 u għalhekk mhux ser ikun possibbli li l-
Kunsill japplika. Minn naħa l-oħra il-kelliem ippropona li l-Kunsill japplika 
għall-iskema li ser tagħlaq f’Diċembru inkluż għall-UIF bil-proġetti jkunu l-
Upgrading tal-ġnien li hemm fiż-żona ta’ San Patrizju u l-proġett tal-
upgrading ta’ Ġnien Madre Teresa ta’ Kalkutta li jinkludi l-bankini tal-madwar. 

12.12.2 Il-Kunsillier Raymond Lanzon issekonda. 

12.12.3 Il-Kunsill qabel unanimament. 

 

12.13 Kunsiderazzjoni u Approvazzjoni tal-iskeda ta’ pagamenti. 

12.13.1 Is-Sindku Dean Hili ippreżenta l-iskeda tad-dħul u ħruġ. (Dok. 6, 7, 8, 9, 10 
u 11) 

12.13.2 Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ippropona l-approvazzjoni tal-kontijiet kollha kif ippreżentata. 

12.13.3 Il-Kunsillier Raymond Lanzon issekonda. 

12.13.4 Il-Kunsill qabel unanimament. 

 

12.14 Mozzjonijiet. 

12.14.1 Is-Sindku Dean Hili nforma li ma kienu daħlu ebda mozzjonijiet u għalhekk 
għadda għall-item li kien imiss. 

 

12.15 Tmiem tal-laqgħa u data tas-seduta li jmiss. 

12.15.1 Is-Sindku Dean Hili ippropona biex il-laqgħa li jmiss issir fl-4:00pm. 

12.15.2 Il-Kunsillier Désirée Vella Brincat issekondat. 



13 minn 13 | P a ġ n a
Minuti tal‐Kunsill Lokali Pembroke – 2020/12 ‐ Tmien Leġislatura 

12.15.3 Il-Kunsill qabel unanimament. 

12.15.4 Il-laqgħa ntemmet fil-18:30pm u ġiet aġġornata għall-Ħamis 26 ta’ Novembru 
2020 fl-4:00pm. 

Konfermati, illum 26 ta’ Novembru, 2020 

Avv. Dean Hili Kevin Borg 
Sindku Segretarju Eżekuttiv 

IFFIRMAT IFFIRMAT

